
II 

(Atti mhux leġislattivi) 

REGOLAMENTI 

REGOLAMENT TAL-KUMMISSJONI (UE) Nru 133/2010 

tal-4 ta’ Frar 2010 

li jemenda r-Regolament (KE) Nru 820/2008 li jistipula miżuri għall-implimentazzjoni tal-istandards 
bażiċi komuni dwar is-sigurtà fl-avjazzjoni 

(Test b’relevanza għaż-ŻEE) 

IL-KUMMISSJONI EWROPEA, 

Wara li kkunsidrat it-Trattat dwar il-Funzjonament tal-Unjoni 
Ewropea, 

Wara li kkunsidrat ir-Regolament (KE) Nru 2320/2002 tal-Parla­
ment Ewropew u tal-Kunsill tas-16 ta’ Diċembru 2002 li jistab­
bilixxi regoli komuni fil-qasam tas-sigurtà fl-avjazzjoni ċivili ( 1 ), 
u b’mod partikolari l-Artikolu 4(2) tiegħu, 

Billi: 

(1) Skont ir-Regolament (KE) Nru 2320/2002, il-Kummiss­
joni jeħtiġilha tadotta miżuri biex jiġu implimentati l- 
istandards bażiċi komuni tas-sigurtà fl-avjazzjoni fil- 
Komunità kollha. Miżuri dettljati bħal dawn huma stipu­
lati bir-Regolament tal-Kummissjoni (KE) Nru 820/2008 
tat-8 ta’ Awwissu 2008 ( 2 ). 

(2) Il-miżuri pprovduti bir-Regolament (KE) Nru 820/2008 
dwar ir-restrizzjoni ta’ likwidi ttrasportati minn passiġ­ 
ġieri li jaslu fuq titjiriet minn pajjiżi terzi u li jittrasferixxu 
f’ajruporti Komunitarji huma soġġetti għal reviżjoni fid- 
dawl ta’ żviluppi tekniċi, implikazzjonijiet operattivi fl- 
ajruporti u l-impatt fuq il-passiġġieri. 

(3) Reviżjoni bħal dan wera li restrizzjonijiet fuq likwidi 
ttrasportati minn passiġġieri li jaslu fuq titjiriet minn 
pajjiżi terzi u li jittrasferixxu f’ajruporti Komunitarji 

joħolqu diffikultajiet operattivi f’dawn l-ajruporti u jikka­ 
ġunaw inkonvenjent għall-passiġġieri kkonċernati. 

(4) B'mod partikolari, il-Kummissjoni vverifikat ċerti stan­
dards tas-sigurtà f'ajruporti f'pajjiżi terzi speċifiċi u 
sabithom sodisfaċenti, u vverifikat ukoll li dawk il-pajjiżi 
għandhom rekord tajjeb ta' kooperazzjoni mal-Komunità 
u l-Istati Membri tagħha. Fuq dik il-bażi, il-Kummissjoni 
ddeċidiet li tieħu passi biex ittaffi l-problemi identifikati 
hawn fuq, fil-każ ta’ passiġġieri li jġorru likwidi miksuba 
minn ajruporti speċifikament imsemmija f’dawk il-pajjiżi. 

(5) Ir-Regolament (KE) Nru 820/2008 għandu jiġi emendat 
skont dan. 

(6) Il-miżuri pprovduti f'dan ir-Regolament huma skont l- 
opinjoni tal-Kumitat dwar is-Sigurtà tal-Avjazzjoni Ċivili, 

ADOTTAT DAN IR-REGOLAMENT: 

Artikolu 1 

L-Anness 1 għar-Regolament (KE) Nru 820/2008 huwa 
emendat kif stipulat fl-Anness għal dan ir-Regolament. 

Artikolu 2 

Dan ir-Regolament għandu jidħol fis-seħħ l-għada tal-pubbli­
kazzjoni tiegħu f'Il-Ġurnal Uffiċjali tal-Unjoni Ewropea.

( 1 ) ĠU L 355, 30.12.2002, p. 1. 
( 2 ) ĠU L 221, 19.8.2008, p. 8.



Dan ir-Regolament għandu jorbot fl-intier tiegħu u japplika direttament fl-Istati Membri kollha. 

Magħmul fi Brussel, l-4 ta’ Frar 2010. 

Għall-Kummissjoni 
Il-President 

José Manuel BARROSO 

ANNESS 

It-test li ġej għandu jiżdied mat-tehmiża 1 tal-Anness tar-Regolament (KE) Nru 820/2008: 

“— Il-Kanada 

Calgary International (YYC) 

Edmonton International (YEG) 

Halifax International (YHZ) 

Montreal International (YUL) 

Ottawa-Macdonald-Cartier International (YOW) 

Toronto-Lester B. Pearson International (YYZ) 

Vancouver International (YVR) 

Winnipeg International (YWG) 

Moncton (YQM) 

Quebec (YQB) 

St. John's (YYT) 

Whitehorse (YXY)”

